
            Nowy wósadnik 
Serbske cerkwine powěsći za łužyske wósady 

 Wendisches Kirchenblatt          december 2022

Dešańska cerkwja

L uba serbska wosada! 

Přeju wam z cyłeje wutroby 
wjesoły a žohnowany hodowny čas! 
Strowju was ze słowami jandźela, kiž 
wozjewi pastyrjam wosrjedź nocy wul-
ke wjeselo: 

„Njebojće so! 
Hlej, připowědam wam wulke wje-
sele, 
kotrež so wšemu ludej dóstanje,  
přetož wam je so dźens Zbóžnik 
narodźił, 
kotryž je Chrystus, Knjez, w  Dawi-
dowym měsće.” 

Lukaš 2,10b-11 

Za mnje su słowa jandźela žro 
hodowneho poselstwa. Dwě 
sadźe – kaž krótka what’s 
app-ka. To dosaha za jón-
krótnu powěsć – kiž ma za 
mnje tři zakładne myslički: 

Jako přeni postrow z njebje-
sow rjeknje jandźel: „Nje-
bojće so! Njemějće strach. 
Dowěrće!“  To je wězo lochšo 
prajene, hač we wutrobje wo-
prawdźe začute: Trjebamy 

wšak jenož do powěsćow pohladać – 
to mamy hižo dosć a nadosć čehož 
móžemy so nabojić. Tola runje k  ho-
dam: To Bóh nas přeprosy swoje sta-
rosće za nami wostajić. So zanurić, do 
woneje ćišiny swjateje nocy …  

Dokelž jandźel wozjewi dale: „Připo-
wědam wam wulke wjesele!“ Směmy 
so kaž dźěći z cyłeje wutroby wjeselić 
a radować! Dopomniš so: Wone jón-
krótne lochke, rjane začuće wjesela 
w brjuše a wutrobje? Hdy sy wulku ra-
dosć poslednemu razej začuwał? Što 

Póstrow ku gódam 

faraŕka Jadwiga Malinkowa

 Bóže słowo   

Wužognowanje źiśetka w slěpjańskej cerkwi

pak je twoje wulke wjeselo lětsa k ho-
dam? 

A skónčnje pokaza jandźel na přićinu 
wjesela: Dźěćo je so narodźiło. Nowe 
žiwjenje! Njebjesa a zemja so zradu-
jetej! Přetož hlej, syn Boži je so naro-
dźił: A jemu rěkaju dźiwapołny radźi-
ćel, Bóh rjek, wěčny Wótčec, měrny 

wjerch (Jezaja 9,5). Lěto wob lěto sły-
šimy wone hodowne poselstwo. Tola 
runje lětsa je ćim bóle trjebam: Nic 
mocy a brónje budu swět změnić. Ale 
lubosć małeho dźěsća. 

Hamjeń. 

Fararka Jadwiga Malinkowa ze Slepoho 

Bóže słowo    

Jadwiga Malinkowa jo faraŕka w slěpjańskej wósaźe a serbska dušepastyŕka.

L ube sotšy, lube bratšy, 

„Pśichod lažy w rukach tych, kenž pśi-
ducej generaciji pśeznanjece póstar-

cenje daju se naźejaś.” Z  tym citatom fran-
cojskego teologa Teilhard de Chardin jo se 
zaběrała krajna synoda EKBO zachopjeńk 
nowembra z móžnosćami jadnanja w našom 
casu. W dowěrje na Boga jo na nas, se pro-
cowaś a trjebne kšace cyniś. Ja měnim, až 
ten citat teke derje pasujo za źěło Spěcho-
wańskego towaristwa za serbsku rěc 
w cerkwi z. t.  Ako smy se how zejšli pśed lě-

tom z gjarstku cłonkow na wólbnu zgroma-
źinu, njewěstosć jo wjelika była. Weto nich-
ten njejo se mógał pśedstajiś, až pande-
miska situacija se źe zlěpšujo, ale až rowno-
casnje se globalne póměry tak tšašnje pó-
góršuju. Weto smy se jadnorje do źěła dali a 
smy to našo cynili. 

W  tej krotkej rozpšawje njejo móžno, wšyk-
no naspomnjeś, což my wót towaristwa, 
gromaźe ze źěłoweju kupku Serbska namša, 
ze serbskimi dušepastyrjami a drugimi anga-
žěrowanymi luźimi smy wugbali w lěśe 2022. 

Cu nalicyś wšake wuspěchy, ale teke wob-
spomnjeś problemy a pśiduce wupomina-
nja. 

Nejžwažnjejše se wě su naše cłonki. Dajo se 
konstatěrowaś, až smy wjelgin prezentnje 
w Serbach, a to pśez pilne źěło našych cłon-
kow na wšakich pólach. Se wjelgin wjaselim, 
až smy mógali dobyś pěś nowych cłonkow: 
To su dr. Werner Retzlaff, Martina Golašojc. 
dr. Clemens Bethge (wót konsistorija), 
promšt Georg Thimme a dr. Alfred Roggan. 
To groni, až jo nas něnto 41 cłonkow. Musy-

my wšak teke zgubjenje wobža-
łowaś. Bog Kněz jo wótwołał 
kněni Lony Lischewsky do ni-
mjernosći. Wóna jo była za 
serbske nastupnosći wjelgin ak-
tiwna we wětošojskej wósaźe. 
Kužde lěto jo sobu organizěro-
wała tu serbsku namšu a wó-
sadne zmakanje we wětošojskej 
dwójnej cerkwi. Loni Lischewsky 
jo wumrěła 14. septembra 2022 
a jo była zakopowana 24. sep-
tembra pśi boce swójogo cło-
wjeka, fararja Klaus Lischewsky, 
na wětošojskem kjarchobje. 

Kśěł se pśiwobrośiś serbskim 
namšam. W pratyji kupki Serbs-
ka namša stoj lětosa dotych-
měst 12 namšow, dwě namšy 

hyšći buźotej w  decembrje, w  Huštanju a 
w Serbskej cerkwi Města. Do kóńca oktobera 
smy licyli pórědnu licbu wót jadnab 1080 
namšarjow, to groni, pśerěznje smy měli na 
mšu 90 namšarjow. W  Dešnje smy swěśili 
z  wušeju promštowku Theresa Rinecker 
w aprylu 300. serbsku namšu nowšego casa. 
Nic wšykne, ale někotare dalšne namše cu 
how krotko nalicyś: jatšowna namša z wjele 
muziku w  Picnju, ekumeniska namša w  aw-
gusće we Złem Komorowje, wěcejrěcna 
drastwina namša w Ptačecach na žnjownem 
swěźenju. Dobre spomnjeśe mam teke na 

Zgromaźina cłonkow 19.11. 2022      

Rozpšawa pśedsedaŕstwa STSRC z. t. na lěto 2022 

dr. habil. Hartmut S. Leipner

muzikowu namšu w Žylowje na zacho-
pjeńku lěta, na swětocnu namšu pód 
gołym njebjom pśi góźbje 575. jubileja 
Barbuka a na nabóžninu pśed pomni-
kom Kita Šwjele w Skjarbošcu w  janu-
arje. K  prědnemu razoju smy mógali 
wóswěśiś lětosa namšu z  Bóžym bli-
dom na dnju reformacije w  Serbskej 
cerkwi města. Rědnje jo, až mimo tych 
serbskich namšow zorganizěrowanych 
wót kupki Serbska namša wšake dalš-
ne dwójorěcne namše abo namše ze 
serbskim późělom su wugótowali 
w  samoiniciatiwje w  Barbuce, Drjej-
cach, Gołbinje, Dešnje a hynźi. Na dru-
gem boce woblutujom, až wejsnej 
swěźenja we Wjerbnje a w Bórkowach 
stej se wótměłej mimo serbsko–nims-
kich namšowu. Samo na wažne serbs-
ke wósobiny ako Mato Kosyk a Mina 
Witkojc njejsu myslili! 

„Pokaž mě, Kněžo, twóju drogu.”Ps  86,11 Wje-
rašk lěta jo był teke za nas ewangelskich Ser-
bow Łužyski cerkwiny źeń w  Zgórjelcu 
w juniju. Smy byli prezentne na tych wjelikich 
namšach na głownem jawišću, ze spiwanim 
serbskich a słowjańskich kjarližow wót chora 
Łužyca a na wšakich podiumowych diskusi-
jach. We srjejźišću serbskeje prezence jo sto-
jał Serbski centrum. Smy pśigótowali wó-
sebny zešywk z programom togo centruma 
a z kjarližami w dolno- a górnoserbskej rěcy 
na sobuspiwanje. Zorganizěrowany wót fa-
rarja Tobiasa Pawoła Jachmanna jo se 
w Serbskem centrumje pokazała ceła serbs-
ka Łužyca. 

Regularny termin za ewangelskich Serbow jo 
kužde lěto Serbski ewangelski cerkwiny źeń. 
Za tym až smy měli łoni jubilejne zarědowa-
nje w Mósce, jo se wótměł w  lěśe 2022 76. 
serbski cerkwiny źeń w  Bukecach. Bóžko 
jano mała delegacija wót nas jo se wobźěliła. 
Ako póglěd do pśichoda kśěł how groniś, až 
w  pśiducem lěśe buźo zarědowanje we 
Slěpem a pótom, w lěśe 2024 zasej w Dolnej 

Łužycy. Dlejše pśigótowanje na ten swěźeń 
buźo notne. 

K  drugim zarědowanjam. Gromaźe ze Spě-
chowańskim towaristwom Serbskego mu-
zeja smy pśepšosyli fararjow chóśebuskego 
cerkwinego wokrejsa, aby se woglědali no-
wu wustajeńcu Serbskego muzeja. Tak jo 
k tomu dojšło, až prědny raz jo se schadał fa-
raŕski konwent w tamnych rumnosćach. Zma-
kanje jo było dobra góźba, wó Serbskej wó-
saźe rozpšawiś a na pšašanja nimskich fara-
rjow wótegroniś. Dalšna góźba, prezentě-
rowaś źěło Serbskeje wósady šyršej zjaw-
nosći, jo był serbski swěźeń Města, źož smy 
byli prědny raz zastupjone ze swójskim stoj-
nišćom. 

Kśěł pókšacowaś z našym publicistiskim źě-
łom. Ako kužde lěto smy měli teke lětosa na-
glědny plakat wót Anje Piniekojc z gronkom 
lěta. Plakat smy zasej wudali w dwěma wa-
riantoma: dolnoserbsko–nimski a górno-
serbsko–nimski.  

Móžomy z  wopšawnjenim groniś, až lěto 
2022 jo za nas lěto knigłow. Stwórty lětnik 

 Spěchowańske towaristwo za serbsku rěc w cerkwi z. t.    

Konwent fararjow chóśebuskego cerkwinego wokrejsa 
w Serbskem muzeju

ochranojskich gronkow jo wujšeł, pěty se ju-
žo pśigótujo. Wjeliki event jo był pśedstaje-
nje nowowudaśa Ermeloweje ABC-fible 
z lěta 1671 w kalawskej Serbskej cerkwi gro-
maźe ze Šulu za dolnoserbsku rěc a kulturu. 
Pśedstajenju knigłow jo se pśizamknuł ceły 
rěd pśednoskow pśedsedarja Spěchowańs-

kego towaristwa za serbsku rěc w cerkwi z. t. 
wó wuwiśu serbskich šulskich knigłow a wó 
zwisku prědneje serbskeje fible z  Nowym 
testamentom Jana B. Fabriciusa.  

Za Łužyski cerkwiny źeń smy wudali baseń 
českego awtora Milana Hrabala „Pó droze 
śerpjenja a wěry“ w šesć rěcach, a to dolno- 
a górnoserbski, pólski, česki, nimski a en-
gelski. Cyklus Hrabala pśedstajijo kśicnu 
drogu ako wósobinsku formu pśiswójenja 
drogi Jezusa Kristusa.  

Ako kraj Bramborska jo rozdawał serbske 
medijowe pakśiki na biblioteki w  serbskem 
sedleńskem rumje, jo mógało našo towa-
ristwo tu akciju z knigłami pódpěrowaś, mja-
zy drugim ze serbskimi Biblijami a spiwaŕs-
kimi. 

To ale hyšći njejo wšo z knigłami. Kóńc lěta 
wujdu knigły „Die ‚Alte Wendische Kir-

che‘ und ihr Pfarrer Gotthold Schwela/
Bogumił Šwjela”. Wudawaŕ jo Alfred Roggan. 
Móžomy awtoram tych knigłow, kótarež 
wujdu pla bramborskeje krajneje centrale za 
politiske kubłanje, wjelgin źěkowne byś za 
wuběrne zestajenje historije cerkwje a jeje 
fararjow, wósebnje pód wobglědowanim 
serbskich wósebnosćow, kenž šyršej nimskej 
zjawnosći znate njejsu. Našo Spěchowańske 
towaristwo jo ten projekt financielnje pód-
pěrowało. Dalšne knigły, kótarež smy spě-
chowali, su górnoserbske spiwaŕske za mło-
źinu „Zernička” wót Serbskego ewangels-
kego towaristwa a fantazijowe źiśece knigły 
wót Gutšmitojc Kathariny a Uwe.  

Na planje jo stojało, až ku kóńcoju lěta jo no-
wa Dolnoserbska agenda abo liturgija góto-
wa. Tak daloko hyšći njejo, ale smy optimis-
tiske, až docynijomy źěło w lěśe 2023.  

Casopis Serbskeje wósady, ten Nowy wó-
sadnik, comy nadalej nanejmjenjej dwa raza 
wob lěto wudawaś. Pśilicyjomy-li wudaśe, 
kenž wujźo ku gódam, su se 2022 dla Łužys-
kego cerkwinego dnja tśi zešywki raźili. Dalš-
ne publicistiske źěło jo wuspěšnje dalej šło. 
Cerkwinske informacije w Nowem casniku su 
byli wěcej razow tak wobšyrne, až su wopśi-
mjeli dwa abo tśi boki casnika abo su wujšli 
dwa raza wob mjasec. Serbske Bóže słowo jo 

Jatšowna namša 18.4.2022 w Picnju z wjele muziku

Namša k dnju reformacije w Serbskej cerkwi Města

słyšaś kuždu njeźelu abo na drugich 
swěźenjach w  rozgłosu RBB. Wuzwignuś cu, 
až wšake młode powědarje su se pśidružyli, 
ako Franc Juro Deuse, Till Wojto a Tobias 
Pawoł Jachmann. Za pśichod pak wiźim 
wjelike wupominanje, něntejšny niwow 
doźaržaś. Kužda pomoc z wašogo boka jo 
toś wjelgin witana. 

Serbska wósada jo wósebna profilowa kup-
ka w cerkwi EKBO zagronita za zapowědanje 
Bóžego słowa w serbskej rěcy. Wótpowěda-
jucy lichośe wuznaśa k  serbskej ludnosći 
w  Nimskej njamamy zapisanych serbskich 
wósadnikow, ale wóni wóstanu nadalej 
w  swójich wósadach. Z  teju wósebnu situ-
aciju jo se nam tola raźiło, až mamy dobre 
póśěgi k wjednistwoju EKBO a ku konsisto-
riumoju. Derje wěmy, až to njejo tak było 
w  zachadnosći. Serbske kśesćijany su zastu-
pjone w  krajnej synoźe, we wjednistwje 
EKBO a w  synoźe chóśebuskego cerkwine-
go wokrejsa. Weto wóni zastupuju w prědnej 
rěźe swóje domacne wósady. Dla togo mě-
nimy, až Serbska wósada dejała 
byś direktnje zastupjona w  syno-
dach. Zakład togo jo serbska cerk-
winska kazń. Na iniciatiwu Spě-
chowańskego towaristwa jo wujšło 
póžedanje z  janšojskeje wósady 
na wokrejsne cerkwine wjednist-
wo wó powołanje zastupnika/za-
stupnice Spěchowańskego towa-
ristwa za serbsku rěc w cerkwi z. t./
źěłoweje kupki Serbska namša do 
wokrejsneje synody. Tomu jo wót-
powědowało wokrejsne cerkwine 
wjednistwo z  wobzamknjenim 
19.10.2022. To groni, wót pśidu-
ceje synody chóśebuskego cerk-
winego wokrejsa sem smějo teke 
zastupnik/zastupnica Serbskeje 
wósady sobu wótgłosowaś. Pó na-
raźenju pśedsedaŕstwa a we wót-
głosowanju z kupku Serbska nam-
ša pśewzejo Martina Golašojc ten 

nadawk, jeje zastupnica jo dr. Madlena Nor-
berg. 

To jo był krotki a njedopołny pśeglěd něko-
tarych aktiwitow STSRC. Wšake dalšne zarě-
dowanja, pśednoski a zmakanja som wuwó-
stajił. Dopołny pśeglěd namakajośo na na-
šych internetnych bokach www.serby-
ekbo.de. „Cyń za tymi, kótarež pśez wěru a 
sćerpnosć zluby hobderbnu.”Hebr  6,12 Z  tym 
wucbnym tekstom ochranojskich gronkow 
na pětk 18.11.2022 cu se pśedewšym wuźě-
kowaś wšym procowarjam Serbskeje wósady 
za wšo, což cynje za zdźaržowanje serbskeje 
rěcy w cerkwi a wšuźi.  

Chor Łužyca w Serbskem centrumje na Łužyskem cerkwinem dnju 
w Zgórjelcu

W
ó slědnem serbskem kralu znajomy 
žedne stare powěsći a episki spiw 
„Naše gólcy z wójny jědu”, kenž jo źe 

nastał w  12. stolěśu pó dobyśu wjercha 
Jakce z Kopjenika („dux sorabiae”). Wót 
wjerchow słowjańskego naroda Obodritow 
pak mamy do źinsajšnego žedne familije, 
kenž słušaju do nejstaršego zemjaństwa 
w  Nimskej. Wóni su pótomniki sławnego 
wjercha Niklota († 1160). Georg Borwin Her-
zog zu Mecklenburg (66) jo wót l.  2001 
głowny reprezentant cełego zemjańskego 
domu Mecklenburg–Schwerin a Strelitz. Dnja 
17. septembra jo był kradu wósebny źeń za 
jogo swójźbu: Syn Georg Alexander Herzog 
zu Mecklenburg (31) jo se w  Neustrelitzu 
zmanźelił z Hande Herzogin zu Mecklenburg 
(29). Něźi 500 luźi jo w  měsćańskej cerkwi 
dožywiło wěrowanje, kenž jo se wótměło tśi-
rěcnje: engelski, nimski a zdźěla nižozemski. 

Namšu stej źaržałej faraŕ Bernhard Szymań-
ski z Neustrelitza a faraŕ Sjaak de Boer z Ho-
landskeje. Cytanje jo měł baron Ennio di Sis-
to. Wěrowańskej znanka stej byłej Laura van 
Lanken a Zwentibald van Blokland. Wónej a 

sotša a bratš nawóženje, Olga Herzogin zu 
Mecklenburg a Michael Herzog zu Mecklen-
burg, su cytali zapšosby. Na kóńcu mše bu 
spominane na zamrětu kralowku Elisabeth 
II., pśeto jenźelska kralojska familija ma wót 
18. stolěśa sem teke słowjańske kórjenje. 
W lěśe 1761 běšo se princesna Sophie Char-
lotte zu Mecklenburg–Strelitz zmanźeliła 
z kralom Georgom III. z Jenźelskeje a Irskeje. 
Wóna jo jomu póroźiła 15 źiśi. 

Mjazy 130 kazanymi swajźbnymi gósćimi 
w  Neustrelitzu jo był serbski muzejownik a 
casnikaŕ Werner Měškank z manźelskeju a 
synom z Chóśebuza. Na swětosnosći pó wě-
rowanju jo wón młodyma manźelskima gra-
tulěrował w obodritskej rěcy a pśepódał ma-
łu porclinowu wazu ze swajźbaŕskim gron-
kom w  tej rěcy. (Ju běšo serbska wuměł-
cowka Birgit Patokowa z Horow pla Wórjejc 
kaligrafiski pómólowała.) Pótom jo wón jima 
a swajźbarjam a capella pśednjasł w  origi-
nalnej rěcy pěsnicku „Katy měs Ninka 
bayt“ (Chto ma njewjesta byś?) a jim žycył, 
aby se dalej cesćili słowjańske kórjenje. Zapi-
sał jo melodiju a sedym štuckow wok. 1700 
ewangelski faraŕ Christian Hennig we Wu-
strowje (Wendland, Nižosakska) a jo pśipisał: 
„Ein Lied, welches die Wenden singen, wenn 
sie in Gesellschaft […] zuweilen lustig 
sind“ Bóžko jo to jadnučki zachowany ludo-
wy spiw teje kultury. Pśednosk jo wuwabił 
mócny pśiklask a wjelike pśipóznaśe. Wětšy-
na swajźbarjow ga jo prědny raz něco słyšała 
w rěcy swójich prědownikow.

Gratulacija k swajźbje 

Werner Měškank 

Gwězdka 

W
ót Pomgajboga Kristaluba Fryca z Prjatkaŕskich knigłow, 1792: 

Na Bóžy źeń 
Nimjerny a wšogomócny Bog! My se tebje źěkujomy wót 
cełeje wutšoby, až ty ten swět tak lubował a twójog’ jadnog’ 
póroźoneg‘ syna pósłał sy, naroźonego wót teje cysteje kněž-
ny Marije, aby my to źiśestwo dostanuli. My pšosymy śi wu-
tšobnje, daj, aby my we togo našogo Kněza a wumóžnika 
pšawje wěrili a tom‘ samem se cełe dowěrili a powdali, jomu 
słužyli we swětosći a pšawdosći a pśez njogo twóje źiśi a jo-
go pśiderbniki byli teje nimjerneje kšasnosći. Cesć buź tebje 
kuždy cas, o Bog we wusokosći a měr na zemi a tym cłowje-
kam jadno dobre spódobanje! Amen!

Historiski tekst

Cerkwina pratyja wót januara do junija 2023 

08.01.2023 (prědna njeźela pó tśoch kralach) 10:00 Žylow: Serbsko–nimska koncertowa 
namša (faraŕka K. Huglarjowa) z ukrainskeju muziku. Spiwa Olga Tokor. 

16.01.2023 16:30 Serbske wósadne zmakanišćo w Chmjelowje: Prědne zmakanje źěłoweje 
kupki Serbska namša a prědne pósejźenje lěta 2023 pśedsedaŕstwa Spěchowańskego 
towaristwa za serbsku rěc w cerkwi z. t. 

13.02.2023 07:30 Awla chóśebuskego Dolnoserbskego gymnaziuma:  
Serbska šulska namša (faraŕka K. Huglarjowa, Tim Šmit) 

19.03.2023 (stwórta njeźela spótnego casa) 10:00 Wjerbno:  
Serbsko–nimska namša (faraŕka I. Vetterick, serbski lektor dr. H. S. Leipner) 

09.04.2023 (jatšowna noc) jatšowne spiwanje na jsach 

10.04.2023 (drugi jatšowny swěźeń) 9:30 Picnjo:  
Serbska jatšowna namša (faraŕ I. Kśenka). RBB pśenosujo. 

13.–16.04.2023 Serbski ewangelski kóńc tyźenja wót Serbskego ewangelskego towaristwa 

07.05.2023 (stwórta njeźela pó jatšach) 10:00 Kórjeń:  
Serbsko–nimska namša (faraŕka R. Magirius) – naraźenje 

28.05.2023 (swětkownica) 19:00 Nimska cerkwja w Chóśebuzu: Noc wótwórjonych cerkwjow 
ze serbskim pśinoskom – kupka Resonatia z Lipska  

29.05.2023 (drugi swětkowny swěźeń) 14:00 Turjej: Serbska swětkowna namša (f. I. Kśenka) 

11.–12.06.2023 Slěpo: 77. Serbski ewangelski cerkwiny źeń  

Pandemije dla mógali wšake zarědowanja teke wupadnuś abo na drugi termin wótstarcone 
byś. Dokradnjejše aktualne informacije w serbskej a nimskej rěcy su na našych internetnych 
bokach www.serby-ekbo.de  
Wegen der Pandemie könnten verschiedene Veranstaltungen auch ausfallen oder auf einen 
neuen Termin verschoben werden. Genauere aktuelle Informationen auf Wendisch und 
Deutsch finden Sie auf unseren Internetseiten www.serby-ekbo.de

  Pratyja 

http://www.serby.ekbo.de
http://www.serby.ekbo.de

Cerkwina pratyja wót junija do decembra 2023  

19.08.2023 14:00 na kšomje jamy pla Liškowa: Serbsko–nimska namša „Rozžognowanje 
z wuglom“. Wopomnjeńska namša za wótbagrowane jsy a rozžognowanje Ingolfa Kšenki 
z farskim amtom 

27.08.2023 (11. njeźela pó swětej Tšojosći) Zły Komorow:  
Serbsko–nimska ekumeniska namša (faraŕ M. Schwartz, faraŕ U. Jäckel, faraŕ D. Schütt) 

02.–03.09.2023 Lübeln (Wendlandska): Wendentag – naraźenje 

03.09.2023 (13. njeźela pó swětej Tšojosći) Dešno: Serbsko–nimska nabóžnina a wóswěśenje 
150. narodnego dnja Bogumiła Šwjele (faraŕka K. Huglarjowa) – naraźenje 

10.09.2023 (14. njeźela pó swětej Tšojosći) 10:00 Wětošow: Serbsko–nimska namša ku dnju 
wótwórjonego pomnika (serbski lektor dr. H. S. Leipner, serbska lektorka dr. M. Norberg) 

24.09.2023 (16. njeźela pó swětej Tšojosći) 09:00 Strjažow: Muzikaliska serbsko–nimska 
namša k pócesćenju Mata a Hajna Riza (faraŕka Katharina Huglarjowa) – naraźenje 

01.10. 2023 (žnjowny swěźeń) 14:00 Ptačecy:  
Serbsko–nimska drastwina namša (faraŕ dr. S. Reichelt) – naraźenje 

15.10. 2023 (19. njeźela pó swětej Tšojosći) Serbska cerkwja w Grodku:  
Serbsko–nimska namša – naraźenje 

31.10. 2023 (swěźeń reformacije) 10:00 Serbska cerkwja w Chóśebuzu:  
Serbska namša z Bóžym blidom (faraŕ T. P. Jachmann) 

02.12.2023 14:00 Serbske wósadne zmakanišćo w Chmjelowje:  
Zgromaźina Spěchowańskego towaristwa za serbsku rěc w cerkwi z. t. 

10.12.2023 (druga njeźela w pśichoźe) 14:00 Huštań: Serbsko–nimska namša w adwenśe 
(faraŕka A. Schlüter, serbski lektor dr. H. S. Leipner)

25.12.2023 (gódownica) 10:00 Serbska cerkwja w Chóśebuzu:  
Serbska gódowna namša (faraŕ T. P. Jachmann)

2023

Kontakty 

Serbska wósada w Ewangelskej cerkwi Barlinja–Bramborskeje–šlazyńskeje 

Górneje Łužyce: 🕸  www.serby-ekbo.de <Serbska.Wosada@posteo.de> 

 źěłowa kupka Serbska namša na facebooku: 

 🕸  www.facebook.com/groups/serbskawosada  

 Spěchowańske towaristwo za serbsku rěc w cerkwi z. t. 
 ✉  c/o kupka Serbska namša, Droga Gertraudty 1, D-03046 Chóśebuz 
 🚲  W.-Rathenauowa droga 16, D-03044 Chóśebuz-Chmjelow 

bankowy zwisk: Serbske cerkwine towaristwo  
žarjabnica Sprjewja–Nysa, IBAN DE21 1805 0000 3302 1228 44, BIC WELADED1CBN 
wužywański zaměr: Za Serbsku wósadu 

pśedsedaŕ Spěchowańskego towaristwa za serbsku rěc w cerkwi z. t.  
dr. Hartmut S. Leipner <hartmut.leipner@posteo.net> ☎ +49 174 6997743 

nawjedujuca serbska duchowna Katharina Köhlerowa, faraŕka w Dešnje 
<ev.pfarramt.dissenspreew@t-online.de> ☎ +49 35606 257 

serbski dušepastyŕ Ingolf Kśenka, faraŕ w Janšojcach 
<ingolf-forst@freenet.de> ☎ +49 35607 748287  

serbska dušepastyŕka Jadwiga Malinkowa, faraŕka w Slěpem 
<j.mahling@kkvsol.net> ☎ +49 35773 998244 

